Fiu a bheatha bas tighearna

[McKenna, L.: Aithdioghluim Dana (lrish Texts Society, vols 37, 40,
1939/40), poem 65]

Diarmuid O Cobhthaigh cct.

1 Fiu a bheatha bas tighearna,
go dteasdd is tdsg baramhla;
breith chdigh do thoigh tighearna
'n-a ghoin ddibh le daghumbhla.

2 Fleadh ann ag gach éanduine
is cead ler gceann baidheine;
mairg nach tuair teagh rinimhe
's a fhleadh gan uair d’airidhe.

3 Teagh Céasg chinidh sheanAdhaimh
cach don tighsin tionailidh;

sioth ghoine riogh rodhaoinigh

siodh oile ni hionairimh.

4 Sioth da thaobh dhdibh daingnighidh
a ghaol re héigh d'airrdheanaibh;

ri 'n-a fhuilngidh anmhuirir

fuilngidh ar thri tairrngeadhaibh.

5 Fion saor fa n-uair dirbhleidhe

- is caor do chnuas mhérMhuire
beart choimhdhe chlair righnimhe -
ar laimh oidhre 6ghMhuire.

6 Ar ndion [doigh a] dheaghoinigh
ag 6igh do bhi [a] bharamhail;
ri's a lamh [ga] leanamhain
do-ni fhal ar n-anaghail.

7 Céir dhealg an uair adhainfeas
guais nach ba cealg chobhairfeas;
tarla ann ni neamhoircheas

ri 's a chlann i gcomhaightheas.

8 Do bhac fas na fiorfhaladh
teacht 6 ghras dar ngradhughadh;
beag brigh dhoirre an Ddileamhan
coinne sidh da sarughadh.

9 Lambh fa réir riogh choronta
ar ngniomh ni feidhm fadhalta;



re cair a chneadh ndoidhiolta
bean a-bhain is baranta.

10 Ri fhéirfeas gach aindligheadh
tégbhaidh dlaoi na deighshligheadh;
ré an oinigh fa urdhubhadh

oighidh Dé gur deimhnigheadh.

11 D’fhéachain nimhe is nuaishlighe
sinne is t’éanmhac d’éinfhine;

tri deilg go dun rinimhe

tar t'fheirg dhun is dréimire.

12 Fas ar gcean do cheileabhair,
dar mbaidh is beart toileamhail;
ni téir mna gan mhuiridhin

a-ta ar 6igh 6t oileamain.

13 Do thréad as-teagh tobhuighthir
[libh] gan fhéachain d’ainimhchneidh;
|a coinne im chreich gcomhuighthigh
moille t’eich ni hairighthir.

14 Do lion far luing mbaithteine
tonn nachar ioc égcoire;
d’fhearthain chrd don chéadtuile
do leathnaigh tu an trécoire.

15 Sioth a-ris do-rineabhair
d’fhioch do bhi 'n-a bhuanfholaidh;
beart réidh th'fhine d’fhdiridhin

dd chridhe féin fuarobhair.

16 Agra chean ar chomhuighthibh
d'fheart t’athar nach faghaibhthir
dual diol gach fhir anaithnidh;

fan gciogh libh ni labhairthir.

17 Biodhbhaidh ar iocht t'ionmhuine,
fiodh do iongair t'fhogluidhe;

do bharr ni bhia ar t'oirbhire

nach sia crann ar gcomhdhuine.

18 Roineimh na gclé gcneadharsaidh
gidh doiligh dhé an doigheachsain,
do-chi inne it uireasbhaidh

ni as tinne nd an troigheachsain.

19 T'fhearg gar siairne somhaolta



nach am d’iarraidh seinéarca:
cruaidh shidh na ndealg ndoidhiolta
nir shin acht ceard ceinéalta.

20 Do ghras re dlaoi dealaighir
mar bhlath craoibhe ar ciniomhain;
ni thug creach uaibh d’anamhain
t’each an uair nach inshiobhail.

21 A mbi d’fhuil ret iodhainchneas
ni as-toigh fa-rior roshloinnfeas;
reic t'fhola do b’anoircheas

dheit dar gcora i gcomhuightheas.

22 Mac riogh go nduil deaghoinigh
a chru is ioc im anfholaidh;

fuair t'oidhre én 6igh d’oileamhain
a chéir oirne d’anomhain.

23 Gan uaim siodh fhir anaithnidh
ni diol dit i ndomhainchneidh;
coir chighe ni cronuighthir

mine as coéir re comhaighthibh.

24 Teéid faoibh cur ler gcruinniughadh
fuil do thaoibh gur troimshileadh;
rifhleadh réin do-rinneabhair

far sineadh céir choillidheadh.

25 Sibh 6 ghras ar ngeineamhain
dod ghuin do ghradh m’anoghail
malairt duine dheigheinigh

tabhairt t'fhuile ar m’anfholaidh.

26 Creach gan téir troigh thromghonta;
céir 'n-a fhuil gérbh inleanta

mas leanb re luadh n-oidhreachta

a fhearg uadh ni hinreactha.

27 Sé sloigh 6s é a n-airidhe
ni déigh é dar n-éaruine;
gnath triall go teach rifhleidhe
déd mbeath nach iarr éanduine.

28 Luibh chabhra ar chéir ndoidhiolta
tarrla réin an roiréalta

- teann téir ga mbi baranta -

déigh dhi gion gur doidhéanta.



29 Do dhearg tuar bhos mbairrleabhar,
- gan ghort ni dual deaghbhranar -

ri re clar do cuibhrigheadh;

do bhi i ndan a ndearnabhar.

30 Dar sur do bhi beoghonta

ri gan rdn a dhioghalta;

tuar [dar] bhean barr daonnachta
do threabh le crann gcioghochta.

31 Ri 6n fhiort go hionmhasail
ar lion ar gcean coimbrisidh;
clann rdin ar 6igh urmaisidh,
cdir suil risin suirgheisin.

32 Creach Chasg far choéir aindeibheadh
i dtrath chéir da gcruinniughadh;

rug cach tar cheilg gcoillidheadh

ar sgath ndeilg gan duilliubhar.

33 Fleadh riogh as fhearr diridhe
raon 'n-a ceann nach caoilshlighe,
frioth dhdibh rogha rifhleidhe

far choir dola i ndaoinighe.

34 Da thréad carbh fhearr éanbhuachail
leanb is [séan i] saoirghnéithibh;

cosg leinb riamh ag rioghmhathair
srian re a fheirg 6 haoinbhréithir.

35 Bean fhir iomchras maireire
ni hiongnadh dhi a daoinighe;
I6r linn mar 16gh rifhleidhe

an 6gh is inn d’aoinfhine.

36 Each croinn nar each inshiobhail
farbh fhearr luirg do leanamhain;
sgiath Dé i n-uair ar n-anaghail

do bhuail sé fan seanfhalaidh.

37 Da ghaol féin ni fuairfhéaghain
raon réidh i n-a rioldmhaibh;

ar chld ni fhuil éiniarraidh

nar chuir go crd an chioghalaidh.

38 Leanb cigh do dhruim dhualasa
a cigh do bhuing beofhrasa;

guais sreabh chorcra an chioghasa
rompa gan fhear n-eolasa.



39 Ri ar neamh is déigh deaghoinigh
frioth bean dé fa daghshamhail;

sé sléigh gan fhear h-anaghail

a héigh gur bhean baramhail. Fiu.



